
Udaletako eta Batzar
Nagusietarako hautes-
kunde hauetan lekua

izateko esperantzarekin, oste-
gunean Lasarte-Oriako Bildu
koalizioko zerrenda aurkeztu
zen Somoto parkean. 

Ezker abertzaleak, EA eta
Alternatibak batzen dituen
alderdiko zerrendako kideeta-
ko batzuk bildu ziren bertan
eta alkatetzarako hautagaia
Pablo Barrio idazlea izango
dela argitu zuten.

Lehentasunak
Auzitegi Goreneko epaileen
erabakiaren zain, Bilduk hau-
teskunde kanpaina egingo
duela adierazi zion prentsari.

Horregatik, Pablo Barriok
alderdiak Lasarte-Orian izan-
go dituen ildo nagusiak azal-

du zituen, "herriari begirada
bota eta gauza asko ikusten

ditugu gure kale eta auzoetan
bildu eta udaletxera eraman
beharrekoak". 

Lehenik, herriaren parte har-
tzea aipatu zuen, "Udaletxeak
herriaren etxea behar du izan,
parte hartzeari leku irekia, hur-
bila. Herritarren eta herriko tal-
deen ahotsak eta kezkak jasoko
dituzten foroak sortu eta komi-
sioetan ere entzunak izateko
aukera eraman nahi dugu".

Eta honekin batera, etxebi-
zitzaren arazoa, hondakinen
kudeaketa, kontsumo eta
komertzioa, lana, euskara nor-
malizazioa, kirola, diru lagun-
tzen politika berria eta
Lasarte-Oriako herri izaera
berreskuratzea dira Bilduk
izango dituen lehentasunak. •

KIROLA/2

Itsaso Tolosa
Manolo Garcia
igeriketa sarian
txapeldun

GIZARTEA/3

Jaizkibel plazako
eraberritzea 
martxan dago

KIROLA/6

Beteranoen eskuz
binakako pilota
txapelketa antolatu
da San Pedroetarako 

Lasarte-Oriako Bilduko zerrenda kideak eta Pablo Barrio alkategaia, erdian.

Bilduren zerrenda aurkeztu zen
Auzitegi Goreneko erabakiaren zain, hauteskunde kanpaina egingo du

Ogasunarekin
hitzordua

jartzeko garaia
heldu da, errenta

aitorpena
euskaraz egiteko

aukera
Buruntzaldean

Aralar alderdiak apirila-
ren 18an, astelehe-
nean, Lasarte-Oriako

alkategaia aurkeztu zuen,
Mayi Bengoetxea.

Aurreko legealdian, Aralar
Ezker Batuarekin koalizioan
aurkeztu bazen ere, oraingoan
bakarrik egingo du hauteskun-
deetarako bidea, “Aralarren
eskaintza politiko abertzale
eta ezkerrekoak udal jardue-
ran bere tokia izan dezan”.

Herritarretatik gertu
Aralarreko zerrendaburuak
orain artean bezala, herriaren
alde lan egiteko gogoa azaldu
zuen prentsaurrekoan.

Gainera, alderdiaren gertu-
tasuna nabarmendu eta bizi

dugun krisi egoeran herrita-
rrek alderdien hurbiltasuna

inoiz baino gehiago sumatu
behar dutela aipatu zuen.

Hurbiltasun hori eskain-
tzeaz gain, azken urteetan
Lasarte-Oriako Udalaren
inguruan izan diren jarduera
irregularrek eman duten iru-
dia ere nabarmendu zuen
Bengoetxeak. “Irudi hori baz-
tertu behar dugu gaizki erabi-
litako dirua Udalarentzat
berreskuratuz eta benetan
beharrezkoak diren gaietan
erabiliz”.

Jarraian, Aralarren Udal
jardueraren ildo nagusiak
laburbildu zituen Mayi Ben-
goetxeak haren jardunean,
besteak beste, etxebizitza
politika aurrerakoiak, gizarte
zerbitzuen estaldura heda-
tzea, parte hartzea eta garden-
tasuna. •

Mayi Bengoetxeak, erdian,Aralar alderdiko kideen babesa izan zuen.

Aralar bakarrik aurkeztuko da
Alderdi abertzaleak Mayi Bengoetxea aurkeztu zuen alkategai bezala

Bigarren urtez jarraian
Lasarte-Orian kirol uda-
lekuak antolatu ditu

Lasarte-Oriako Udalak eta
Kirol zerbitzuak. Bertan, 8 eta
12 urte bitarteko neska-mutil
guztiak kirol ezberdinak eza-
gutzeko aukera izango dute. 

Futbolean, badmintonen,
edo igeriketan trebatzeko
aukera izango dute LH3, LH4,
LH5 edo LH6 mailak egin
duten haurrek Kiroldegian eta
Michelin Kirol Gunean izan-
go diren ekintza hauetan.

Honetaz gain txangoak ere
izango dituzte, esate batera-
ko, Donostiako hondartzara. 

Eta astean bitan hurbil
dauden txokoak ezagutzeko
txangoak prestatuko dira,
hauek eguraldiaren arabera.

Uztailean ondo pasa
Kirol Udalekuak uztailean
zehar burutuko dira, bi txan-
datan. Lehenengoa uztailaren
5etik 15era izango da eta
bigarrena, 18tik 29ra bitar-
tean. 

Astelehenetik ostiralera
burutuko dira kirol ekintzak
eta ordutegiari dagokionez,
goizeko 09:30etik 13:00etara
izango dira. 

Udalekuetako txanda
bakoitzean gehienez 20 per-

tsonek parte hartu ahal izan-
go dute. 

Gauzak honela, Udaletik
ahalik eta azkarren izena
ematea aholkatzen dute.
Izan ere, inskripzio hurren-
kera errespetatuko baita tal-
deak osatzerako orduan.

Prezioa
Hamabostaldi bakoitzeko pre-
zioa 122 eurotako izango da
kiroldegiko bazkideentzat, eta
143 euro, bazkide ez direnen-
tzat. 

Kirol ezberdinak probatze-
ko behar den materiala eta
bidaietaz gain, hamaiketakoa
ere prezioarne barne dago.

Egun bakoitzean fruta pieza
bat eta ogitartekoa emango
zaie haur bakoitzari. 

Honetaz gain, udaleku
hauetan parte hartzeagatik
kamiseta bana emango zaie
oroigarri gisa.

Inskripzioa
Gaurtik aurrera kirol udale-
kuetan izena emateko epea
irekita dago. 

Inskribatzeko edo informa-
zio gehiago jasotzeko udal
Kiroldegiko bulegora jo
beharko da, astelehenetik
ostiralera 10:00etatik
12:30era eta 17:00etatik
19:00ak bitartean. •

Kirol Udalekuak prest

kirola

Ondo pasa zuten aurreko urtean Udalak antolatutako Kirol Udalekuetan

Gaurtik aurrera izena emateko aukera dago kiroldegian

Ostadarreko atletismo saileko batzuk, Berako VII. Mendi Lasterketan parte hartu zuten.

Apirilaren 17an Manolo
Garcia saria ospatu
zen Tolosan. Hamabi

izan ziren Buruntzaldeko IKT-
tik parte hartu zuten igerila-
riak. Guztira sari honetan 14
marka pertsonal eskuratu
zituzten taldeko infantil,
junior eta absolutuek. 

Jardunaldiko aipagarriena
Iñigo Ibarburuk 200 tximele-
tan lortutako Espainiako mini-
ma (2'29''39), Itsaso
Tolosaren garaipena eta Mikel
Esnalen laugarren postua.

Libre froga
Buruntzaldeko IKTko astebu-
ruko beste marka on bat Haitz
Mitxelenak 400 libre proban
lortu zuena izan zen. Lehen-
dik zuen 4' 31''38 marka 20
segundotan hobetu zuen.
Proba berean, baina nesketan,
Itsaso Tolosa aritu zen eta
marka ere 11 segunduz hobe-
tu zuen 5'21''95 eginez.

Honetz gain, 100 libre
proban, Mikel Arribillagak
1'02''36, Unai Buenok
1'08''13, Garazi Alkortak
1'11''83 eta Jone Vazquez-ek
1'17''06 denborekin marka
pertsonal berriak lortu zituz-
ten. 

Mikel Esnalek gainera lor-
tutako puntuazioarekin sailka-
pen absolutuan laugarren
izateko balio izan zion.

Tximeleta proba
Jarraian 50 tximeletaren txan-
da izan zen eta bertan Mikel
Esnal, Oier Mitxelena, Alazne
Egiazabal eta Garazi Alkorta
lehiatu ziren. Mikel Esnalek
bere marka segundu erdian
hobetu zuen 28''70 eta Alaz-
nek ere marka pertsonala
eskuratu zuen frogan, 32''87.

200 tximeletan, Iñigo Ibar-
buruk bere marka hausteaz
gain, Espainiako gutxienekoa
lortu du 2'29''39 eginez.
Eskuratzen duen laugarren
Espainiako gutxienekoa du.

Bikar proba
100 bizkar frogan mutiletan
Iñigo Ibarburu eta Mikel Arri-
billaga lehiatu ziren eta nes-
ketan, Itsaso Tolosa. 

Hirurek beren markak
hobetu zituzten ederki igeri
eginez. Iñigok 1'11''24 egin
zuen, Mikelek 1'08''07 eta
Itsasok berriz 1'11''00. Froga
honetako denborak Itsasori,
infantil mailan, nesketan txa-
peldun izateko balio izan zion.

Bular proba
50 bular proban Alazne Egia-
zabalek 37''59rekin marka
pertsonala egin zuen. Azke-
nik, 200 bular frogan, Jone
Vazquez-ek bere marka 22
segundutan hobetu zuen
3'29''93 eginez. •

Itsaso Tolosa infantil
mailan txapelduna

Ostadar Berako Mendi Lasterketan

Apiri l a r en  17an
Beran egin zen VII.
Mendi  Las te rke tan

Ostadarreko atletismo sai-
leko kirolari batzuk parte
hartu zuten.

Ibilbideak 21 km. zituen
eta 2.700 metroko desnibela
zuen. Korrikalariak Larun
menditik igaro ziren, bertan
puntu gorenera iritsiz, 900
metro. 

Proban 513 kirolarik parte
hartu zuten, horietatik 11
herrikoak izan ziren.•

Arg. Lasarte-Oriako Udala

Arg. Joseba Iparraguirre

Arg. Buruntzaldea IKT



Hiru aste geratzen dira
Udaletako eta Batzar
Nagusietako hautes-

kundeetarako eta horregatik,
Lasarte-Oriako hauteskunde
mahaietako kide eta ordezko-
ak aukeratu dira.

Asteartean, apirilaren
26an, burutu zen ez ohizko
Udalbatzarrean maiatzaren
22an mahaietan egongo diren
karguen zozketa izan zen. 

Udalak mahaiak osatzen
dituzten herritarren zerrenda
www.lasarte-oria.org orrial-
dean argitaratu du. •

J aizkibel plazako eraberri-
tzea esleituta dago dagoe-
neko. UTE Jaizkibel,

Construcciones Moyua eta
Dragados enpresek osatutako
taldea izango da lanak aurre-
ra eramango dituztenak. 

Obraren exekuzio epea bi
hilabete eta erdikoa izango
da, eta apirilaren amaieran
jarri ziren martxan lanak.
Obra 509.081 eurorengatik
esleitu dira.

Proiektu hau Eusko Jaurla-
ritzaren Hiriber planaren bai-
tan kokatzen da, espazio
publikoen ordenantza eta iris-
garritasuna hobetzea bilatzen
duena. 

Plaza berria
Lan hauei esker plazari erabi-
lera berriak emateaz gain,
euria egiten duen bakoitzean
plaza urez betetzeari irtenbi-
dea emango zaio. 

Etorkizunean haurrentzako
jokoak eta atsedenerako
lekuak izango dira.

Jaizkibel plaza berriaren
diseinurako Gaztelekuaren
kokalekua kontuan izan etaerai-
kin berria plazan txertatua da. 

Obra honekin eta Adarra
plazako urbanizazio berriare-
kin Sasoetako eraberritzea
amaituta egongo litzateke,
Jaizkibeleko etxabeen erais-
penak ezean. 

Aparkaleku gehiago
Era berean, Udalak jakin
arazi du, Basaundi bailarako
Zelaialde kalean aparkaleku
kopurua handituko duela.

Zonalde horretan aparka-
tzea errazteko asmoz, Zelaial-
de kalea zentzu bakarrekoa
izatera pasako da. Era honeta-
ra, kendutako zentzuari esker,
plaza berriak sortu ahalko
dira. 

Jesus Zaballos alkateak
azaldu duenez, "lanean ari
gara zonaldez zonalde azter-
tzen zein neurri hartu ditza-
kegun aparkalekua errazteko,
izan ere, jakin badakigu zer
nolako zailtasuna suposatzen
duen udalerriko puntu
batzuetan".

Eguraldiak laguntzen
badu, aste honetan hasiko
dira aparkaleku berriak pinta-
tzeko lanak eta hauek une
bateko aldaketak eragingo
dituzte eremuan. 

Udalak jakin arazi due-
nez, Zelaialde inguruko bizi-
lagun guztiei informazioa
emango zaie portaletan jarri-
ko den bando baten eta plano
baten bidez. 

Honela, lerro hauen
bidez, Lasarte-Oriako alkate-
tzak barkamena eskatu nahi
du lanek sortu ditzaketen era-
gozpenengatik. •

albisteak

MAKETA LEHIAKETA

IV. Musika Maketa Lehiaketa martxan
Lasarte-Oriako IV. Musika Maketen lehiaketan parte hartzeko
epea ireki da. 

Lehiaketa honetan edozein musika-estilotako taldea nahiz
bakarlariek hartu ahalko dute parte, beti ere formato komertzial
konbentzionalean lanik argitaratu ez badute. Estatu edo nazioar-
teko taldeak izan daitezke. Aurreko urtean saritutakoak ezingo
dute parte hartu. 

Izena eman ahal izateko hiru kanta aurkeztu beharko dira,
horietako bi gutxienez jatorrizkoak izan beharko dira eta mp3
formatuan bidali. Hiru kantekin batera izen-emate fitxa betea
bidali beharko da eta talderaren argazki digitala. 

Taldekideen %50a Lasarte-Orian erroldaturik dagoela adie-
razten bada fitxan Lasarte-Oria sarian parte hartzeko aukera
egongo da, baina maketa berak ezin izango ditu sari bat baino
gehiago eskuratu. 

Datu guzti hauek maketak@lasarte-oria.org helbidera bidali
beharko da maiatzaren 13a baino lehen, hortik aurrera biltzen
diren maketak ez dira onartuko. Saria 1000 euro izango da
lehenengo saridunentzat eta 700 euro Lasarte-Oria saria jaso-
tzen dutenentzat. •

SAN PEDRO JAIAK

Haur danborradan parte hartzeko aukera
San Pedro jaietako Haurren Danborrada uztailaren 2an, larun-
bata goizean egingo da. Bertan parte hartu nahi duten haur guz-
tiek Gazteen Informaziorako Bulegoan, Manuel Lekuona kultur
etxean izen-emate orria bete beharko dute eta familiako liburua-
ren edo NANren fotokopia eraman. Goizeko 11:00etatik
13:00etara eta arratsaldeko 16:00etatik 19:00etara ordutegian
eta ostirala arte, maiatzaren 6a arte eman ahalko da izena. 

Kantinera, gastadore, danborrari edo barrildun plazarik gabe
geratzen diren haurrak baserritarrez jantzita parte hartu ahal
izango dute. 

Zozketa maiatzaren 12an, 19:00etan kultur etxeko hitzaldi
aretoan egin eta emaitzen zerrendak iragarki taulan jarriko dira
maiatzaren 17tik aurrera. •

KALITATE-ZIURTAGIRIA

Salazar dendak kalitate-ziurtagiria jaso du
Iñaki Gonzalez de Salazar, Salazar dendako jabeak UNE
175.001 arauko kalitate-ziurtagiria jaso zuen apirilaren 17an.
Gipuzkoako Merkataritza federazioak Donostiako Miramar Jau-
regian burutu zuen urteko asanbladan izan zen. Era honetara,
urte askotako jarduna saritu zuen Gipuzkoako Merkataritza
federazioak. •

UDAL MUSIKA ESKOLA

Aurrematrikula garaia da Musika Eskolan
Etxeko txikietatik hasi eta helduenera, Lasarte-Oriako Musika
Eskolak adin guztietarako eskaintza aurkezten du. 

Txokoak, hastapena, musika hizkuntza, helduen taldea...
hauetan aurrematrikula egiteko epea maiatzaren 9tik 27era ire-
kia egongo da eta interesatuek, Manuel Lekuona kultur etxean
bigarren solairuan, 9:00etatik 13:00etara, eskatu dezakete infor-
mazioa eta aurrematrikula egiteko orria.

Honetaz gain, Lasarte-Oriako Udalak jakinarazten du, derri-
gorrezkoa dela aurrematrikula egitea uztailaren 1etik 15era
bitartean burutuko den matrikulazioan epean plaza izateko. •

Jaizkibel plazaren
eraberritzea martxan dago

Udaleko informatikariaren laguntzaz egin zen hauteskunde mahaietako kideen hautua.

Hauteskunde mahaietako kideen hautua

Zelaialde kaleak aparkaleku berriak izango ditu aurki

Jaizkibel Plazak etorkizunean izango duen itxuraren birkreazioa. Arg.: Lasarte-Oriako Udala

OGASUNAREKIN HITZORDUA JARTZEKO GARAIA HELDU DA

Errenta aitorpena, euskaraz
Autolikidazio proposamenak onartzeko epea zabalik egon

arren, errenta aitorpenak aurkezteko epea datorren
astelehenean, apirilaren 18an zabalduko da. Ekainaren

25era arte herritarrak Ogasunarekin ditugun kontuak
argitzera deituak gaude. Aitorpena onartu aurretik ordea,
asko izan ohi dira banketxe edo gestorietara joan ohi direnak.

Errenta aitorpenaren kan-
painari buruzko zehazta-
sunak jasotzeko

Hernaniko Kardaberaz kalean
kokatzen den Hator gestorian
izan gara, bertako bi langilere-
kin hizketan; Ixiar Minerrekin
eta errenta aitorpen alorreko
arduradun Arantxa Gorostegi-
rekin. Buruntzaldeko udalen
Euskara Planean parte hartzen
dute. Eta  bezero euskaldun
dezente dituzte; partikularrak,
autonomoak, enpresetakoak...

Errenta Aitorpenari lotuta, zer
zerbitzu eskaintzen dizkiozue
herritarrari?
Ixiar Miner. Aholkularitza eta
errenta aitorpenak egiteko
aukera. Bezeroen artean,
denetarik dugu. Autolikidazio
proposamenak jasotzen dituz-
ten batzuk, onartu baino lehen
errebisatu egin nahi izaten
dute. Aholkularitza zerbitzua
eskaintzen diegu errenta kon-
plexuagoak dituztenei.

Bezero leialak ere baditu-
gu, urtero etortzen direnak,
kontuok aholkularitza baten
esku uztea nahiago dutenak.
Mekanizatua Ogasuneko lan-
gile batek doan egiten du,
baina hara joaterako batzuk
nahiago dute geure esku uztea,
konplexua delako eurentzat.

Banketxeetatik ere bezero-
ak bidaltzen dizkigute. Urtean
zehar autonomoak diren beze-
ro asko ditugu, eta jarduerak
dituztenei aitorpena egiten
diegu, gure zerbitzuen prezio-
aren barruan sartzen baita.

Askotan paper kontuetan ez
gara geure buruaz fio. Kon-
fiantza falta horrek bultzatzen
ditu bezeroek zuengana
jotzea?
I. M. Batzuk bai. Baina gaur
egun Ogasuna asko garatu da,
bere baliabideak zabalak dira.
Guretzat ere lana hobeto egi-
teko, baliabide asko ematen
dizkigute. Pertsona bakoitza-
ren informazio fiskala eskura-
garri dugu gainera, bezeroak
baimena ematen badigu.
Askotan horrek ere, gauzak
ondo egiten aritzearen kon-
fiantza handia ematen du.
Bezero batzuk kezkatuta etor-
tzen dira, ia dena ekarri duten
galdezka.

Arantxa Gorostegi. Eta
beste batzuk azken egunetan
ibiltzen dira, aitorpenak aur-

kezteko Estatuko epea ekaina-
ren 30era arte luzatzen baita. 

Zuengana jo aurretik, zer ahol-
katuko zeniekete bezeroei?
I. M. Garaiz ibiltzea, azken
egunera arte ez uztea eta
urtean zehar, Errenta Aitorpena
egiteko beharrezkoak diren
banketxe edo enpresetatik
jasotako paperak gordetzen
joatea. Aholkulariak gero,
beharrezkoak diren eta ez
diren paperen arteko selekzioa
egiten du. Bestalde, aitorpena
egiteko obligazioa ez duen
jendeari ere agian interesatzen
zaio egitea. Obligazioa urtez
urtekoa baita; aurten egin
beharra izan dezakegu eta
datorren urtean ez.

Errenta Aitorpena euskaraz
egitea hautatzen dutenak
nagusitzen doaz?
I. M. Bezeroen artean, badira
oso leialak izan eta euskaraz
egitea eskatzen dutenak. Egia
da ere, duela urte batzuk Eus-
kara Planean sartu ginenetik
Errenta Aitorpen asko euskaraz
bidaltzen saiatzen garela.
Bezeroak ondo egitea nahi du,
eta emaitza da eurentzat
garrantzitsuena, hizkuntzaz ez
dira asko arduratzen. 

Buruntzaldeko udalen Euskara
Planean parte hartu duzue.
Zergatik erabaki zenuten
urrats hau ematea?

I. M. Bezeroengatik sartu
ginen. Bezero euskaldun
dezente ditugu; partikularrak,
autonomoak eta enpresetako-
ak, baita euskara eta kultur
munduko elkarte asko ere. Lau
bat urte egingo genituen Eus-
kara Planean. Gero geure kon-
tutik jarraitzeko erabakia hartu
genuen. Berriro noizbait hala-
ko lanketa egitea halere, ez
dugu alboratzen. Euskara Pla-
nari esker, irizpide asko jarri
ditugu lan egiterako orduan.
Bezero askori zerbitzu guztiz
euskalduna ematen zaio. Beste
kasu batzuetan, bezeroekiko
harremana euskaraz dugu, eta
programa informatikoek uzten
duten heinean ere euskaraz
egiten dugu. Halere, badira
euskaraz burutzea ezinezkoak
diren gauza batzuk, geure esku
ez daudenak.
Zerbitzua euskaraz eman nahi,
baina hutsuneekin topo egingo
zenuten sarri?
A. G. Administrazioarekin
arazo handiak ditugu. Erregis-

troarekin, euskaraz jakin eta
euskaraz eskritura dezenteak
egingo dituen notarioak aurki-
tzeko.

I. M. Jaurlaritzak berak web
orrialdeetan ereduak gaztele-
raz bakarrik ditu. Dena egin
behar duzu, oso gauza gutxi
dago egina. Aspektu labora-
lean asko aurreratu dugu,
nominak eta euskaraz egin
ditzakegu. Baina kontabilita-
tean kostatzen ari zaigu. Hor
lan handia dago egiteke.

Kanpainan zehar, bezero kol-
peak izaten dituzue?
A. G. Kolpe handienak kanpai-
na hasieran eta bukaeran iza-
ten dira. Erdialdean lan
erritmoa mantsotu egiten da. 

Aldaketarik izango al da kan-
paina honetan?
A. G. Berdintsua izango da.
Baina aldaketaren bat bada.
Aitorpenean beste informazio-
ren bat sartzen baduzu, aur-
ten erregistro elektroniko bat
jarri dutenez, paperak eska-
neatuta bidaltzeko aukera
izango da, Ogasuneraino joan
beharrik izan gabe. Errenta
Aitorpena hasiera batean oke-
rrago ateratzen da bestalde. 

Gehiago ordaindu beharko
dugu, orain arte kapital higi-
garrian atxikitzen zutena
ordaindu beharreko kopuru
berdina baitzen. Aurten ordea
gutxiago atxikiko digute.

I.M. Bestela, errenta mai-
lak gora egin ahala Zapatero-
ren 400 euroak kentzen
joango direla ere gogorarazi
behar da. •

Aspektu
laboralean ere
asko aurreratu
dugu, nominak
ere euskaraz
egin ditzakegu

Autolikidazio proposame-
nak onartzea: 

2011ko apirilaren 12tik
maiatzaren 6ra.
Errenta mekanizaturako
hitzordua eskatzea:

2011ko apirilaren
15etik ekainaren 10era
(epea luzatu daiteke ordu
libreak egonez gero).
Errenta mekanizatua non
egin:

Andoain, Astigarraga,
Hernani, Lasarte-Oria eta
Urnietakoek Hernanin.

Latsunbeberri kalea, 8-9
Aitorpenak aurkezteko
epea: 2011ko apirilaren
18tik ekainaren 25era.
Tel.: 902 100 040
gipuzkoa.net/ogasuna

Lasarte-Oria:
Artea, Uzturre plaza, 8.
Aski, Kale Nagusia, 1.
Betelu, Aralar plaza 6.

Garaiz ibiltzea aholkatzen dute Hator gestoriako kideek.

EPEAK

EUSKARAZ EGITEN
DUTEN GESTORIAK



Herritar ugari
Aste Santuko
ospakizunetan

Aste Santuko oporrak igaro
dira eta ezin da ahaztu egun
hauek eliztarrentzat duten
esanahia. 

Lasarte-Orian, herritarrek
fedez bizi izan dituzte. Izan
ere, San Pedroko parrokian,
Arantzazuko Amaren parro-
kian eta Brigitarren komen-
tuan antolatu diren elizkizun
eta Gurutze bideetan herritar
ugari bildu baitira. •

Haurren pilota txapelke-
ta eta honen finalak
San Pedro jaietako

ekintzetako bat da. Urtero
gaztetxoak indarrez jarduten
dira finaletara iristeko. 

Baina aurten, helduak ere
ikusteko aukera izango da,
Intza K.E.-k berrikuntza bat
baitakar, beteranoen I. Eskuz
binakako txapelketa herrikoia.

Herriko pilotarientzat
izango da soilik eta 1975
urtean edo aurretik jaiotako
ek parte hartu ahalko dute. 

Partiduak 22 tantura eta
pilota goxuarekin jokatuko dira.

Gaztetxoen txapelketa
Era berean, Intza K.E.-k benja-
min eta alebinei zuzendutako
San Pedro Jaietako XIX. Txa-
pelketa antolatu du.

Txapelketa herrikoia da
hau ere eta 1999 eta 2002.
urte artean jaiotako Lasarte
Oriako gaztetxoek hartu parte
hartu dezakete. 

Arauak
Bi txapelketetako partidak
Loidi-Barreneko frontoian
jokatuko dira larunbata eta
igande goizetan. 

Derrigorrezkoa da kirola

egiteko arroparekin jokatzea;
finalerdiak eta finalean, aldiz,
kamiseta eta galtza zuriarekin.

Izena ematea
Izena emateko astearte edo
ostegunetan 18:30etatik
20:00etara Michelingo fron-
toira hurbildu behar dira txa-
pelketetan parte hartzeko
interesa dutenek. Asteartee-
tan, Peio Sarasolagatik galde-
tu behar dute eta Juan Mari
Arteagagatik, ostegunetan. 

Izena emateko azken eguna
maiatzak 12a da. Ez da inskrip-
ziorik onartuko epetik at. •

Beteranoen eskuz binakako
txapelketa San Pedroetan

albisteak

San Pedroetako pilota txapelketan iaz finaletan parte hartu zuten haur eta gaztetxoak Intza kirol elkarteko antolatzaileekin.

San Pedro parrokiko eliztarrak Gurutze bideko egonaldietako batean otoitz egiten.

Mikel Martija, Kristina Arteaga (Ges Aseguruetako arduraduna) eta Mikel Rodriguez.

Ostadar Kirol Funda-
zioak eta Lasarte-
Oriako Ges

Aseguruak beste urte beterako
hitzarmena sinatu zuten apiri-
laren 12an. Aurtengo hitzar-
menarekin  Seigarren urtea
izango da Ges Aseguruek
Ostadarreko gazteen taldeari
babesa emango diotena.

Bi entitateek Ges Asegu-
ruak, Pablo Mutiozabal
2.zenbakian duen bulegoan
sinatu zuten hitzarmena. 

Egitasmoa egia bihurtzen
Ostadarreko ordezkariek

pozik agertu dira sinatutako
hitzarmen honekin, "Ges Ase-
guruak eskaintzen digun
laguntza ezinbestekoa da. Ges
gazteen taldeko babeslea izan
arren, aldi berean, Ostadarrek
burutu nahi duen kirol egitas-
moari laguntzen baitio. Modu
batera edo bestera, herriko
hainbat enpresa eta merkata-
rik ari zaizkigu laguntzen”. 

Laguntzaile guztiei “eske-
rrak eman behar dizkiegu
gure egitasmoan sinisteagatik
eta urtetik urtera gurekin
jarraitzeagatik" gaineratu dute
Ostadar K.E-tik. •

Ostadar GES aseguruekin
hitzarmena sinatu du

Arg.: Ostadar K.F.

DISKA AURKEZPENA

Gaueko Itzalak taldea maiatzaren 6an
Gaueko Itzalak herriko taldeak diska berriaren aurkezpena maia-
tzaren 6ra atzeratu du. Flor de Caña tabernan (garai bateko Zulo)
izango da, 23:00etatik aurrera eta Eratu! taldea entzuteko aukera
ere egongo da. Sarrera 5 euro dira eta diska jasoko dute opari. •

IKASTAROAK

Sukaldaritza ikastaroan izena emateko
azken eguna gaur da
Joxin Olasagastiren eskutik sukaldaritza ikastaroa eskainiko du
Ttakun Elkarteak maiatzaren 3, 5, 10 eta 12an Arrieskalleta
elkartean. Asteartetan 19:00etan izango dira saioak eta ostegu-
netan 16:00etan. Prezioa 40 eurokoa izango da Ttakuneko baz-
kide ez direnentzat eta 37 bazkideentzat. Izena emateko azken
eguna gaur da eta gehienez 12 ikasle onartuko dira. •

Bitxiak egiten ikasi
Ttakun Elkarteak bitxien ikastaroa antolatu du. Olga Blancoren
eskutik maiatzaren 6tik hasita, ostiraletan, Bitxietan trebatzeko
aukera egongo da. Prezioa 20 eurotakoa da eta 18 Ttakuneko
bazkideentzat. Izen emateko azken eguna maiatzaren 4a da eta
gehienez 12 lagun onartuko dira ikastaroan. •

ESKOLA KIROLA

Igeriketa Topaketa dago maiatzaren 7an
Sasoeta-Zumaburu eta Landaberri ikastetxeetako LH3 eta LH4
mailetako ikasle guztiek igeriketa topaketa izango dute maiatza-
ren 7an kiroldegian, 10:30etatik 12:00etara. Igerilekuan jolas
desberdinak probatu eta gozatzeko aukera izango dute adin
horietako gaztetxo guztiek.

Izena ematea ikastetxeetan egingo da eta inskripzioa egiteko
azken eguna maiatzaren 4a da. •

Leire Pajin 
Gure Ametsako

gazteekin 
Gure Ametsa minusbaliotasu-
na duten pertsonen aisialdi
taldearen XX. urteurrena dela
eta, Osasun, Gizarte Politika
eta Berdintasun Ministroak,
Leire Pajinek taldearen zen-
troa bisitatu zuen ostiralean.
Taldeko gazteentzat ezusteko
handia izan zen ministroaren
etorrera. 

Leire Pajin oso pozik ager-
tu zen bertan egotearekin eta
gazteekin eta haien gurasoe-
kin egon zen hizketan. • Gure Ametsa aisialdi taldeko gazteak eta begiraleak Leire Pajin ministroa eta alkatearekin.

Arg.: J. Zatarain



Udalekuetan begirale izateko
Ttakunek Udalaren laguntzaz
antolatzen dituen Udako Txo-
koak egitasmoan edo Kanpal-
dietan begirale izateko aukera
dute nahi duten gazteek. 

Udalekuak uztailan eta
abuztuan izango dira. Interesa
dutenek zenbait bide dituzte
izena emateko: mezu bat bida-
li dezakete aisia@ttakun.com
helbidera edo Ttakuneko bule-
gotik, Geltoki kale 4 zenbaki-
tik, pasa daitezke.

Galdutako gauzak
Udaltzainen bulegoan gauza
hauek daude jasota, urrezko
aliantza Jose Luis grabaketare-
kin, lau bizikleta, hiru erloju,
urrezko pultsera, eraztun bat,
diru zorro bat, neskaren esku-
muturreko bat, bi zilarrezko
pultsera, bi betaurreko gra-
duatu bata zorroarekin, bi
telefono mugikor bata poltsa-
rekin, haur zamarra bat,

larruzko zamarra eta belarri-
tako batzuk.

Gauza hauen jabeak direla
egiaztatzen duten herritarrek,
hilabeteko epean jaso behar
dituzte. Horietakoren bat
ikuskatzeko interesaturik dau-
den pertsona guztiei eskatzen
zaie Udaltzainen Bulegora
hurbil daitezela, 09:00etatik
13:00etara.

Gigantak dantzatzeko 
ikastaroa
Gigantak dantzatzen ikasteko
ikastaroa antolatu du Arrieska-
lleta elkarteak. Parte hartu nahi
duenak, kulturetxera azaltzea
besterik ez du asteazkenetan
20:00etatik 21:00etara. 

Informazio gehiago arries-
kalleta@gmail.com helbidean.

Ostalarien bilera
Lasarte-Oriako ostalaritza
elkartea sortzeko asmoz,
maiatzaren 10ean, gaueko

21:30etan Buenetxea taber-
nan herriko ostalariei biltzeko
deia luzatzen nahi zaie.

Saharar haur bat hartzeko
familia behar da 
Saharar Herriari elkartasuna
adierazten dioten elkarteak
Euskadiko Frente Polisarioa-
ren ordezkaritzaren eta Uda-
len laguntzaz, beste urte
batez, Oporrak bakean pro-
grama jarri dute martxan.

Guztira, Lasarte-Oriara 7
adin txikiko etorriko dira eta
elkartea oraingoz sei harrera
familiaren dago harremane-
tan. Gauzak honela, harrera
familia bat behar dute haur
berrietako bat hartzeko.

Programari buruzko infor-
mazio gehiago izateko Lasar-
te-Oriako Saharar Herriaren
Lagunak elkartearekin
(660775090 / 678563977)
jarri edo Villa Mirentxun
dagoen Gizarte Zerbitzuetara

hurbildu daitezke harremane-
tan interesatuak.

Zabaleta auzoko jaiak
Zabaleta azuoko lagunak
ekainaren lehenengo astean
egingoi diren auzoko jaiak
antolatzen hasi dira. Bilerak
ostegunetan Antonio Blas pla-
zako garajean egingo dira.

Arrantza txapelketa
Buruntz-Azpi elkarteak jakin
arazten du maiatzaren 29an,
elkartearen arrantzaldi arine-
ko txapelketa antolatu dela. 

Txapelketak, goizeko
9:00etatik 12:00etara, Leiza-
ran ibaiko eremu librean
izango du leku.

Sasoeta ez da Lasarte 

Zergatik esaten det hau?
Lasarten aparkaleku aur-
kitu ezinik bazaude, eto-
rri Sasoetara, oso espaloi
politak dauzkagu biga-
rren eta hirugarren filan
aparkatzeko, nahi duzun
tabernetara joateko.
Lasarteko kaleeten porro-
ak erretzea debekatuta
baldin badago, etorri
Sasoetara, hemen justo
haurren parkearen
aurrean dauden taberne-
tan egiteko aukera duzu.
Lasarteko terrazak hama-
rretan ixten direla, pro-
blemarik ez, etorri
Sasoetako petriletara
nahi duzun arte edateko,
kantatzeko, oihukatzeko,
dena dago onartuta. Isu-
nik ez duzu jasoko %100
bermatuta. Pisa egiteko
gogorik? Etorri Plaza
Andatzara, hango pasa-
dizoetan leku ederrak
ditugu pisa, kaka, eta
pota botatzeko. 

Lasarteko alkatea
"entzuten du", ba gu
Sasoetan oraindik gaude
bilera baten zai.

Auzolagun bat

agenda

Egunero
Erakusketa
BI LEIHO argazki erakusketa
ikusgai. Lanak Mikel Olaiz eta
Naike Zumeta herritarrenak
dira. Jalgi kafe-antzokian,
egun osoan zehar.

Ostirala, 6
Kontzertua
ROBERTO YABEN Musika eskola-
ko gitarra elektrikoko irakas-
learen kontzertua. Manuel
Lekuona kulturetxeko kafete-
gian, 20:00etan.

Ikuskizuna
GOLDEN APPLE QUARTET lauko-
teak Los Golden en blanco y
negro ikuskizuna dakarte
Lasarte-Oriara. Sarrera, 10
euro. Manuel Lekuona kultu-
retxean, 22:30ean, GAZTELANIAZ

Kontzertua
GAUEKO ITZALAK herriko tal-
dearen diska berriaren aur-
kezpena eta ERATU! taldearen
saioa. Sarrera, 5 euro. Flor de
Caña taberna, 23:00etan

Kontzertua
LOLAS CLUB taldearen rock&rolla
zuzenean entzuteko aukera.
Doaneko emanaldia. Abend
kafe-antzokian, 00:00etan.

Larunbata, 7
Bertso-saioa
Arkaitz Estiballes, Andoni Egaña,
Ane Labaka eta Unai Muñoa

bertsolariek herriko hainbat tal-
den laguntzaz Udaberriko ber-
tso-saioa eskainiko dute. Sarrera,
3 euro. Manuel Lekuona kultu-
retxean, 22:00etan.

EUSKAL HERRIA SOZIALISTA taldeak gaur egun HERRI ARABIARRE-
TAN ematen ari den IRAULTZARI buruzko HITZALDIA eskainiko
du.

OSTEGUNA 5

JALGI KAFE ANTZOKIAN 21:00ETAN

Herri arabiarretako gaur egungo
iraultza aztertzen

Liburutegiko ordutegia
Astelehenetik ostiralera 10:00 - 13:00

eta 16:00 - 21:00
Larunbatetan, 09:30etik 13:00etara

Manuel Lekuona kulturetxea • Geltoki kalea 18 • Tel.: 943 376181

Ostiralero programa!

FMko 105,5 ean izango gaitu-
zue

ostiralero 9:45etik 11:00etara

Esazu irratiko programazioa

Oharrak

Frontoia dotore, erdialdean eta estalia, ados, baino pilota
zabalera doanean errepidera alde egiteko aukera dago,
horrek dakarren "arriskua"rekin edo ondoan aparkatuak
dauden kotxeen kontra jotzeko. Ate batek ez luke arazoa
konponduko?

I. L.

Oharrak jartzeko:
Geltoki kalea 4
Tel.: 943 366858
txintxarri@txintxarri.info

Dagokionari

Eskutitza



albistea

Jon ALTUNA

Hasieran Lats-arte (erre-
kara arte) zena gero
Lasarte + Oria izan

zen eta 1986tik Lasarte-Oria
da. Horixe hartu du Ttakunek
aurtengo Udaberriko bertso
saiorako ardatz, hau da, lehe-
nengo talde eta pertsonak
bertan kokatu zirenetik hasita
gaur eguneraino, "gure
herrian historian zehar izan
diren ekintza, momentu eta
pasadizo nabarmenenak izan-
go dira ekitaldiaren haria". 

Den dena jorratu ezin
denez, Belle-Epoque urteeta-
ko herriaren urrezko garaian
murgilduko dira batez ere.
Izan ere, antolatzaileek adie-
razi dutenez garai horretan
Lasarte-Oriak aldaketa han-
diak bizi izan zituen eta une
garrantzitsua izan zen.

Maiatzaren 7an gaueko
22:00etan Kultur Etxeko areto
nagusian egingo den bertso
saio honetan, Andoni Egaña,
Euskal Herriko txapeldun
ohia, Arkaitz Estiballes, Biz-
kaiko txapelduna eta herriko
bi bertsolarik kantatuko dute,
Unai Muñoa eta Ane Labakak. 

Eta urtero bezala beste
arlo batzuetako herriko sor-
tzaileek ere parte hartuko
dute emanaldian, besteak
beste, musikariek, Kukukako
antzezleek eta zenbait dan-
tzarik: batetik, herriko Erketz
dantza taldeko kideek eta
bestetik klake eta charleston
dantzariek. 

Sarrerak hiru eurotan sal-
gai daude Manuel Lekuona
kultur etxean. 

Zuzeneko musika
Aurtengo saioaren berrikun-
tzarik aipagarriena zuzeneko
musika izango da. Musikarie-
kin kantatuko dute bertsola-
riek eta horretarako Aitor
Atxegaren, Lasarte-Oriako
udal musika eskolako kideen
eta Loatzo musika eskolako bi
irakasleren laguntza izango
dute antolatzaileek. 

Urtero bultzatu eta nabar-
mendu du Ttakunek diziplina-
ren bat, 2008an antzerkia,
2009an dantza, eta aurten
musika. Horrela, aurten, ema-
naldi guztian zehar musika
zuzenean eskainiko da. 

Gainera, emanaldia grafi-
koa izan dadin, Edu Galardi-

ren laguntzarekin argazki
zaharrez hornituko da aretoa
eta Kukuka antzerki eskolako
gazteek kontatuko dituzte. 

Bestalde, Kukuka Antzerki
eskolako beste talde batek gai
bati sarrera egingo dio, Xume-
la abesbatzak ere parte hartu-
ko du saioan eta dantzari
dagokionez Erketz taldeko
partaideek euskal dantzak
eramango dituzte emanaldira,
Ane Minguez eta lagunek
Charlestona, eta Lezoko Tik
Tak Clac taldekoek klakea. 

Bi helburu nagusi
Ttakuneko antolatzaileek
adierazi dutenez, aurreko hiru
urtetan egindako lanaz eta lor-
tutako arrakastaz harro daude
eta bide honetatik jarraitzeko
gogoz. Bi helburu nagusirekin
antolatzen dute urtero bertso
saioa: batetik bertsolaritzara
hurbilketa erraztea, batez ere
"gazteentzat, euskara ikaste
prozesuan dabiltzanentzat eta
oro har bertso zaletasunetik
urrun xamar daudenentzat"
eta bestetik "herrian egiten

diren beste kultur espresioak
ezagutaraztea". 

Antolatzaileen ustez,
"esperimentazioa, elkarlana,
eta mestizajearekin" jokatzen
dute, aldi berean gaztetxoen-
gan eragin nahi dutelako,
"konturatzen baikara eragina
duela eta beraien asistentzia
gero eta altuagoa dela".
Beraz, "bertsoa beste kultur
diziplinekin nahastuz bertsoa
eta bertsolaritzaren potentzia-
la ezagutaraztea" nahi dute
batez ere gaztetxoengan.•

Ane Labakak irabazi du
aurten larunbat gauean
Gabirin jokatu zen 40.
Bertsolari Gazteen Osinalde
saria. Finalean, berarekin
batera Urruñako Odei
Barroso, Errezilgo Nekane
Zinkunegi, Larraitzeko Adur
Gorostidi, Gabiria bertako
Endika Igarzabal eta Getxoko
Arrate Illaro aritu ziren. Jokin
Murua izan zen saioko 
gai-jartzailea. 160 lagun
inguru bildu ziren Osinalde
elkartean afalostean egin zen
finaleko bertsoak entzutera,
Endika Igarzabalek jaso zuen
entzuleek emandako saria eta
Odei Barrosok bere aldetik,
bertsorik onenaren saria.
Ane Labakak lehenengo aldiz
parte hartu du sariketan eta
nabari da buru belarri ari dela
Gipuzkoako Txapelketa
prestatzen, 18 lagunen artean
jokatu den sarian txapelduna
izan baita. Argazkian, Ane,
Osinalde saria jaso eta gero. 

Ttakunek urtero udaberrian antolatzen duen bertso
jaialdiko gaia aurten Lasarte-Oriaren historia eta
mende hasierako garairik onenak izango dira. Lats-arte
zenetik Lasarte-Oriara errepasoa egingo dute Andoni
Egaña, Arkaitz Estiballes, Unai Muñoa eta Ane Labaka
bertsolariek herriko musikari, dantzari eta abeslariekin
batera. Charlestona, klakea eta beste doinu batzuek
bertsoarekin uztartuko dira. Ttakunen helburua bertso-
zale peto petoak ez direnak bertsolaritzara hurbiltzea
eta herriko beste kultur espresioak ezagutaraztea iza-
ten da urtero eta aurten batez ere zuzeneko musikak
presentzia handia izango du udaberriko saio honetan.
Horretarako Loatzo eta Udal Musika Eskolako partai-
deen eta Aitor Atxegaren laguntza izango dute.

Bertsoak eta musika zuzenean
❚ Maiatzaren 7ko udaberriko bertso saioan Egaña, Estiballes, Muñoa eta Labaka arituko dira
❚ Lau bertsolariekin batera herriko musikari, dantzari eta abeslariek ere parte hartuko dute
❚ Lasarte-Oriako historia eta Belle Epoque garaiko urrezko urteak erakutsiko dituzte saioan

Ane Labaka,
txapeldun
Gabirian


